Diehtu ráŋggáštusčađaheami birra 
Mii dáhpáhuvvá álgobeivviid giddagasas?
Álgobeaivvit giddagasas de galgá fáŋga/dubmejuvvon registrerejuvvot, oahpasmuvvat, doavttir iská, oažžu dieđuid rutiinnaid birra ja čielggada bargodoaimma/skuvlla birra.
Makkár gálvvuid sáhtta fáŋga oastit giddagas botta?
Sierra gávppašanlisttuid deavdá ja beassá gávppašit beaivválaš dávviriid oktii vahkus.
Makkár vejolašvuođat leat fáŋggas telefoneret?
Fáŋggain leat vejolašvuođat riŋget priváhta ságastallamiid 20 minuhta vahkkui. Sáhttá ohcat liige áiggi ovdamearkan mánáide. Almmolaš telefovnnat bohtet lassin riŋgenáigái. Riŋgengoluid ferte juohke fáŋga ieš máksit.
Makkár priváhta diŋggaid sáhttet ovttaskas fáŋggas leat seallas?
Čuovvovaš priváhta diŋggat leat lobálaččat butkkis:
Biktasat:
· 2 jáhka
· 3 buvssat
· 4 busera/báiddi
· 7 t-báiddi
· 7 pára suohkut
· 7 hiitama
· 3 pára skuovat, dain 1 párra hárjehallanskuovat 
· 1 párra loabatgápmagat

Elektrovnnalaš rusttegat:
CD-čuojanas mas eai leat skájanasat (discman dahje sullasaš). Dárkkuhuvvo ahte MP3-čuojanasat eai leat lobálaččat.
Ráhkenmašiidna, báhtter dahje elektralaš
Rádio, báhtter dahje elektralaš.
Makkár skuvlafálaldagat leat giddagasas?
Giddagasas leat skuvlafálaldagat maid Čáhcesullo joatkkaskuvla fállá, das lea ovttaskas heiveheapmi, dihtoroahpaheapmi ja fálaldat ássanhárjeheapmái.
Makkár bargodoaibma fálaldagat leat giddagasas?
Fáŋggat ožžot fálaldaga bargat muorrabargobájis, mekánalaš bájis, bassaladdan bálvalusas, buhtisteamis ja fuolahusbargu.
Makkár astoáiggefálaldagat leat giddagasas?
Leat máŋgga lágan fálaldagat dain ieš guđet ossodagain, muhto oktasaš dain leat beaivválaš vejolašvuohta doallat oktavuođaid. Leat sihke breahttaspealut, spábbačiekčanspeallu ja vejolašvuohta hárjehallat.
Finnmárkku fylkagirjerádjosis lea sierra ossodat gos lea vejolašvuohta luoikkahit girjjiid, áigečállagiid, PS-spealuid ja fillmmaid ja veal ollu eará.

Eará mii lea earenomáš giddagasas?
Čáhcesullo giddagasas lea rabas ossodat mas ii leat nu garra sihkarvuohta. Rabas ossodagas lea sadji 6 fáŋgii juogaduvvon 4 latnjii. Lea ásodat mas fáŋggat birgejit ieža ja leat fáŋggat geain lea ovddasvástádus biepmu ráhkadit, gávppašit, buhtisteapmái ja divodeapmái ja eará. Dáppe leat vejolašvuođat ies mannat skuvlii dahje bargui. Diet kártejuvvojit ságastallamiin ja boahtteáiggeplánain. Sihke tuvrrat, aktivitehtat ja ieš guđet lágan kurssat ordnejuvvojit dađi mielde go jahkodat lea.

